
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 
Սույն որոշման նախագծի ընդունումը պայմանավորված է ՀՀ բարձր տեխնոլոգիական արդյունաբերության նախարարության ընթացիկ խնդիրների ֆինանսավորման կարգավորման նպատակով,  2023 թվականի ՀՀ պետական բյուջեով հատկացված միջոցների միջև վերաբաշխում կատարելու և 45.5 մլն. դրամ ՀՀ կառավարության պահուստային ֆոնդ ուղղելու անհրաժեշտությամբ:
Մասնավորապես, 1164 ծրագրի  «Տվյալների փոխանակման միջգերատեսչական կապի ապահովում» միջոցառման համար 2023 թվականին հատկացվել է 215,9 մլն. դրամ, որից 15.9 մլն. դրամը համակարգչային ծառայությունների համար, իսկ 200.0 մլն. դրամը՝ կապի ծառայությունների համար: Համաձայն «ՄՏՍ Հայաստան» ՓԲԸ-ի հետ կնքված ԲՄԾՁԲ21/1-1 գնման պայմանագրի՝ կապի ծառայությունների համար 2023թ. անհրաժեշտ գումարը կազմել է 113,2 մլն. դրամ., տարբերությունը՝ 86.8 մլն. դրամ:  Նկատի ունենալով, որ «ՄՏՍ Հայաստան» ՓԲԸ-ի կողմից նախատեսվում են մի շարք այլ աշխատանքներ՝ մատուցվող կապի ծառայությունների որակի բարելավման ուղղությամբ, ինչը կարող է հանգեցնել պայմանագրային արժեքի փոփոխության, բայց ոչ ավել քան 10 % չափով (11.3 մլն. դրամ), սույն որոշման նախագծով առաջարկվում է մնացած 75.0 մլն դրամ ազատ մնացորդը վերաբաշխման միջոցով ուղղել ներքոհիշյալ ծրագրերին ու միջոցառումներին՝ հետևյալ հիմնավորմամբ՝
1. «Բարձր տեխնոլոգիական արդյունաբերության նախարարության կարողությունների զարգացում և տեխնիկական հագեցվածության ապահովում»-21.7 մլն. դրամ,
2. «Բարձր տեխնոլոգիաների, ռազմարդյունաբերության, թվայնացման, կիբեռանվտանգության, ինովացիոն տեխնոլոգիաների, կապի, փոստի, համացանցի և տիեզերական  բնագավառներում պետական քաղաքականության մշակում,  ծրագրերի համակարգում և մոնիտորինգ» -2.0 մլն. դրամ
3. «Հեռահաղորդակցության և կապի կանոնակարգում»-5.7 մլն. դրամ
4. ՀՀ կառավարության պահուստային ֆոնդ ուղղվող միջոցներ – 45,5 մլն. դրամ:

«Բարձր տեխնոլոգիական արդյունաբերության նախարարության կարողությունների զարգացում և տեխնիկական հագեցվածության ապահովում»-21.7 մլն. դրամ,
Նշված միջոցառման համար կպահանջվի 21.7 մլն. դրամ, որը կուղղվի վարչական սարքավորումների ձեռքբերմանը: Վարչական սարքավորումների ձեռքբերման մրցույթները հայտարարվել են պայմանով՝ 2022 թվականի սեպտեմբերին: Թվով 2՝ ԲՏԱՆ-ԷԱՃԱՊՁԲ-2022/10 և ԲՏԱՆ-ԷԱՃԱՊՁԲ-2022/12 գնման ընթացակարգերը կազմակերպվել են էլեկտրոնային աճուրդի միջոցով, պայմանագրերը կնքվել են. (Լրացված են աղյուսակում)
ԲՏԱՆ-ԷԱՃԱՊՁԲ-2022/10
	Մասնակցի անվանումը
	Ապրանքի անվանումը
	Միավորի գինը ՀՀ դրամ
	Պայմանագրի ընդհանուր գինը ՀՀ դրամ

	

«ԿՈՄՊԳԱՐԱՆՏ» ՍՊԸ
Պայմանագիրն ուժի մեջ է մինչև 14.03.2023թ.
	10 հատ դյուրակիր համակարգիչներ 
	5,593,200
	11,320,800

	
	15 հատ լազերային տպիչներ 
	4,020,000
	

	
	20 հատ լազերային տպիչներ 
	1,707,600
	

	«ԱԼՖԱ ԷՏԱԼՈՆ» ՍՊԸ
13.03.2023թ.
	3 հատ գունավոր տպիչներ
	288,000
	288,000

	
ՀՐԱՆՏ ՀԱՄԲԱՐՁՈՒՄՅԱՆ ԱՁ
15.03.2023թ.
	10 հատ դյուրակ իր համակարգիչներ
	1,950,000
	

2,965,750

	
	2 հատ միացմա ն մալուխներ
	100,000
	

	
	1 հատ սեղանի համակարգիչներ

	915,750
	




ԲՏԱՆ-ԷԱՃԱՊՁԲ-2022/12
	Մասնակցի անվանումը
	Ապրանքի անվանումը, քանակը
	Միավորի գինը ՀՀ դրամ
	Պայմանագրի գինը ՀՀ դրամ

	
«ԿՈՄՊԳԱՐԱՆՏ» ՍՊԸ
24.04.2023թ.
	15 հատ համակար գիչ ամբողջը մեկում
	
359,760
	
5,396,400


 
«Գնումների մասին» օրենքի 15-րդ հոդվածի 6րդ մասի համաձայն՝ Մինչև ֆինանսական միջոցներ նախատեսվելը սույն օրենքով սահմանված կարգով կարող է կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում: Սույն մասի համաձայն կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել:
Այսինքն, աղյուսակում նշված կնքված պայմանգրերը դեռ ժամկետների մեջ են:
 Ինչ վերաբերվում է սույն որոշման հավելված 7-ում հրատապ մեկ անձից գնում կատարելու ընթացակարգով ներառված ապրանքի ձեռքբերմանը, ապա հարկ է նշել, որ   չհրկիզվող հատուկ պահարանները արտադրվում են «Չարենցավանի հաստոցաշինական գործարան» ՓԲԸ-ի կողմից և ձեռք են բերվում նախարարության և ռազմարդյունաբերության կոմիտեի հրատապ կարիքների բավարարման նպատակով: Գնման ընթացակարգը նպատակահարմար է իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա՝ Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության պահանջներին համապատասխան, որոնք ձեռք են բերվել նախարարության և ռազմարդյունաբերության կոմիտեի հրատապ կարիքների բավարարման համար: 
Նկատի ունենալով, որ «Բարձր տեխնոլոգիական արդյունաբերության նախարարության կարողությունների զարգացում և տեխնիկական հագեցվածության ապահովում» միջոցառումը նոր նախաձեռնություն է 2023 թվականի համար, առաջարկվում է պահանջվող 21.7 մլն. դրամը «Տվյալների փոխանակման միջգերատեսչական կապի ապահովում» միջոցառման համար նախատեսված միջոցներից ուղղել ՀՀ կառավարության պահուստային ֆոնդ, այնուհետև վերաբաշխման միջոցով ուղղել վարչական սարքավորումների ձեռքբերմանը: 

«Բարձր տեխնոլոգիաների, ռազմարդյունաբերության, թվայնացման, կիբեռանվտանգության, ինովացիոն տեխնոլոգիաների, կապի, փոստի, համացանցի և տիեզերական  բնագավառներում պետական քաղաքականության մշակում,  ծրագրերի համակարգում և մոնիտորինգ» -2.0 մլն. դրամ

[bookmark: _GoBack]2.0 մլն դրամն անհրաժեշտ է ազգային վենչուրային  ֆոնդի  կառավարչի ընտրության մրցույթը շահած կազմակերպության հետ կնքվող պայմանագրի կազմման նպատակով՝  Իրավական խորհրդատվության ծառայությունների ձեռք բերման համար: Ղեկավարվելով  ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերությամբ, առաջարկվում է գնումը իրականացնել «Գնումների մասին» օրենքի 23-րդ հոդվածի 1-ին մասի  2-րդ կետի կիրառմամբ՝  «Թիքեյ Ընդ Փարթներս» ՓԲԸ  ընկերությունից: Գնման ընթացակարգը կկարգավորվի ՀՀ բարձր տեխնոլոգիական արդյունաբերության նախարարի հրամանով:
Ազգային վենչուրային ֆոնդի կառավարչի ընտրության մրցույթը շահած կազմակերպության հետ կնքվող պայմանագրի կազմման նպատակով իրավական խորհրդատվության ծառայությունների ձեռք բերման անհրաժեշտությունը պայմանավորված է վենչուրային բիզնեսի բնագավառում անհրաժեշտ գիտելիքներով և փորձով:
Նկատի ունենալով հարցի առանձնահատկությունը նպատակահարմար է համարվել վենչուրային ֆոնդի կառավարչի պայմանագրի կազմման աշխատանքներն իրականացնել այդ բնագավառում մեծ փորձ ունեցող և հատկապես մասնագիտացված ընկերության միջոցով:  



«Հեռահաղորդակցության և կապի կանոնակարգում»-5.7 մլն. դրամ
[bookmark: _Hlk117767923] «Հեռահաղորդակցության հանրապետական կենտրոն» ՊՈԱԿ-ը ՊԿԿ շենքի կապիտալ վերանորոգման համար ՀՀ պետական բյուջեից հատկացվող  դրամաշնորհի շրջանակներում 2022թ. ստացել էր 36,366,000.0 դրամ, որից  6,061,000.0 ՀՀ դրամը կազմել է ավելացված արժեքի հարկը: 
[bookmark: _Hlk125112767][bookmark: _Hlk125112731][bookmark: _Hlk125112838]«Հեռահաղորդակցության հանրապետական կենտրոն» ՊՈԱԿ-ը 05.01.2022թ. ՀՀԿ-ՓՆՄ-ԾՁԲ-22/01 մրցույթով ՊԿԿ շինարարության կապիտալ վերանորոգման աշխատանքային նախագծերի պատրաստման նպատակով կնքել է պայմանագիր 950,000.0   դրամի չափով, շինարարական աշխատանքների համար 36,500,980.0 ՀՀ դրամի չափով, տեխնիկական հսկողության համար 510,000.0 ՀՀ դրամի չափով և հեղինակային հսկողության աշխատանքների համար՝ 155,900.0 ՀՀ դրամի չափով:  Բացի այդ, 21.11.2022թ. մինչև 10 տոկոսի չափով լրացուցիչ աշխատանքների համար կնքվել է 3,649,709.0 ՀՀ դրամի պայմանագիր: Աշխատանքների ընդհանուր արժեքը ըստ պայմանագրերի կազմել է 41,766,589.0 դրամ:  
2022 թվականին 41,766,589.0 դրամի դիմաց համաձայն ՀՀ պետական բյուջեից կատարվող հատկացումների՝ վճարվել է 36,060,688.0 ՀՀ դրամ, որից 950,000.0 ՀՀ դրամ՝ ՊԿԿ շինարարության կապիտալ վերանորոգման աշխատանքային նախագծերի պատրաստման համար, 35,110,688.0 ՀՀ դրամ շինարարական աշխատանքների համար: Նկատի ունենալով ՊՈԱԿ-ի ֆինանսական միջոցների սղությունը, ներկայումս խնդիրներ են առաջացել պակաս վճարված 5,705,901.0 դրամի մասով: Որպես այլընտրանքային լուծման ուղղություն, ՊՈԱԿ-ին թույլատրվել է նշված գումարի վճարումն իրականացնել 2023 թվականի առաջին եռամսյակում ՊՈԱԿ-ի այլ ձեռնարկատիրական եկամուտների հաշվին, հետագայում հնարավորության դեպքում ՀՀ պետական բյուջեից համապատասխան չափով փոխհատուցելու պարագայում:
ՀՀ կառավարության պահուստային ֆոնդ ուղղվող միջոցներ – 45,5 մլն. դրամ:
Նշված վերաբաշխումների արդյունքում ՀՀ կառավարության պահուստային ֆոնդ կուղղվի 45.5 մլն. դրամ:

2. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը կհանգեցնի 2023 թվականի պետական բյուջեի ՀՀ կառավարության պահուստային ֆոնդի միջոցների ավելացման 45,523.0 հազար դրամի չափով: 
      
 3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի դրույթներից:

